
GVANGJSIH MINZCUZ BAU

Lungzswng: Beixnuengx Hungz-

vauz Angqhoh “Ciet Buhnding”
REUERBRE“LARD”

8 nyied 16 hauh, Lungzswng
Gak Cuz Sweciyen Swsuij Cin banh
“ciet buhnding” binaengz gvaq mbat
haenx, beixnuengx Hungzyauz dox—
comz youq ngoenzhaenx haiguh
fwenhaij coux bouxhek. cien boux
vunz caemh cimz danggaeqfungh.
diuq foux minzcuz. doxdax dinfwngz
mizyinx ndawbiengz Hungzyauz.
daejniemh vwnzva minzsuz Hungz—
yauz., gwn ngaizcaemhsim daengj
hozdung gig miz daegsaek minzcuz
haenx, yinx ndaej daih’ iek fanh
boux hek caeuq vunzmbanj daeuj
yawjngonz daejniemh.

A Mehumbwk Hungzyauz birgyien
daentibaenps kawi bowuchek vaw!

A Saumbauq youq gyang ndoeng
henz raemx gangj cingz gangj eiq.

Lozewngz: Bouxcoz Mulaujcuz
Baebo Doiq Fwen Ra “Vuenyungz”

8 nyied 20 hauh, saumbauq bouxcoz
Mulaujcuz youq Lozewngz Mulaujcuz Sweiyen
Siujcangzanh Cin Dieggingj “Gwnz raemx
Ndoeng Doxngeix” doiq fwen, dox gangj
cingzeiq. Ngoenzhaenx, saumbauq bouxcoz
Mulaujcuz youq dieggingj neix camgya baebo
hozdung, caezgya doiq fwen, yungh fwen cienz
cingz. yungh fwen gyau youx, caez gangj gij
cingz doxgyaez doxndiep. Saumbauq bouxcoz
Mulaujcuz itbuen doenggvaq baebo doiq fwen,
song  mbiengj doxsug roxyiuj doeklaeng,
yaek gietbaenz  “doengznienz”, lienzbaenz
“aenyienz”, doeklaeng baenzgya.

Ciuq cam rox, ciet baebo Mulaujcuz gaenq
ndaej liedhaeuj Guengjsae feihvuzciz vwnzva
yizcanj mingzloeg.

(Liu Gvanghfuz/FE¥1E)

M Beicnuengy Hungoyaus angg-
cowx bouchek daed.

Sanhgyangh: Mbanjdung Vaiz Dox-
daemj Hoh Ciet Caet Nyied Cibseiq

8 nyied 17 hauh (liggaeuq caet nyied
cibngux), Sanhgyangh Dungcuz Swciyen
Duzdung Cin Mbanjbingzliuz banh vaiz
doxdaemj doxdax, 10 lai duz vaiz mbanj
henzgyawj dawz daeuj doxdax haenx
doxlwnz doxdaemj, vih vunzlai dangdieg
yienj ciengz conzdungj vwnzva ngaizhoengh
ndeiyawj he. Sanhgyangh Dungcuz vaiz
doxdaemj doxdax itbuen youq seizcin
seizcou guh, gaenq miz geij bak bi lizsij,
vaiz doxdaemj vwnzva de yienh’ ok gij
cingsaenz minzcuz beksingq Dungcuz gaenx
guh maenh’ ak | ciengxlwenx mbouj fug saw.

(Gungh Bujgangh/ZEE k)

A Vunzlai cingq yawj vaiz doxdaemy.

Lozcwngz: Bouxcoz Mulaujcuz
Foux Lungzfiengz Hoh Fungsou

& Bouxcos vouq diegnvwi forex lunpzfienss

8 nyied 19 hauh, Lozcwngz Mulaujcuz
Swciyen Genh’ ai Yangh diegnywj byasang,
bouxcoz Mulaujcuz yungh gij fuengsik foux
lungzfiengz  angqhoh  haeuxgwn  seizhah
fungsou. Lozcwngz Mulaujecuz Sweiyen dwg
aen swciyen Mulaujcuz daengx guek dandog
he, binaengz seizhah fungsou gvaqlaeng,
beixnuengx Mulaujcuz dangdieg yungh foux
lungzfiengz daengj ndawbiengz conzdungj
dijyuz hanghmoeg hozdung angghoh fungsou,
caemheaiq gouz coglaeng rumz swnh fwn yinz,
haeuxgwn fungsou, vunzding hoenghvuengh.
Ciuq cam rox, bi 2010, foux lungzfiengz
Mulaujcuz ndaej liedhaeuj Guengjsae buek
daihsam feihvuzciz vwnzva yizcanj mingzloeg.

